
Azərbaycan idmanının  
şöhrəti bütün dünyaya yayılıb

Azərbaycan dünyada idman 
ölkəsi kimi də tanınır. İdmançılarımız 
beynəlxalq yarışlarda bayrağımızı ən 
yüksəkliyə qaldırmaqda  davam edirlər. 
Prezident İlham Əliyevin Macarıstanda 
keçirilmiş güləş üzrə Avropa çempio-
natında iştirak edən və 16 medal qa-
zanmış Azərbaycan millisinin üzvləri ilə 
görüşdə də qeyd etdiyi kimi, istənilən 
idman növündə birinci olmaq böyük 
uğur hesab edilə bilər.  Sevindirici haldır 
ki, güləşdəki ənənələrimiz yaşayır və 
güclü gənc nəsil yetişir.

Qırx dörd  gün ərzində böyük tarixi 
Qələbə qazanan xalqı həm də idman arena-
larında təmsil etmək böyük  məsuliyyətdir. 
Dövlət başçımız xüsusilə, gənc nəslin 
vətənpərvərlik və milli dəyərlər əsasında 
formalaşmasına diqqət çəkdi. Bu məsələ 
dövlətçiliyin möhkəmləndirilməsi baxımın-
dan olduqca vacibdir. Çünki biz  Qarabağ  
müharibəsində də Azərbaycan gəncinin 
vətənpərvərlik ruhunu gördük. Biz müharibəni  
ləyaqətlə apardığımız kimi, idman arenaların-

da da mübarizəmizi ədalətlə aparırıq. 
Dövlət başçımızın da söylədiyi kimi, 

biz düşməni və ya idman rəqibini məhz 
qaydalar çərçivəsində, ləyaqət prinsipi 
əsasında məğlub edirik, bundan sonra da 
belə etməliyik. Prezidentin “qələbədən daha 
vacib ləyaqətdir” ifadəsi hər birimiz üçün 
nümunədir. İdmançılarımız da hər zaman 
mübarizəni layiqli qələbə uğrunda apar-
malıdır. Təsadüfi deyil ki, Qarabağ futbol 
klubunun baş məşqçisi Qurban Qurbanovun 
yarışların birində ləyaqətli davranışı dövlət 
başçımız tərəfindən də təqdir olundu. Yəni, 
bu davranış xalq olaraq bizim obrazımızın, 
xarakterimizin dünyaya təqdimatıdır. Bü-
tün dünya azərbaycanlı məşqçinin ədalətli 
yanaşmasını müzakirə etdi. Çünki idman 
yarışlarının auditoriyası çox geniş olur və bu 
arenada, milyonlar qarşısında çıxış etməyin 
məsuliyyəti də böyükdür. Burada yalnız 
idman yox, bütün keyfiyyətlər diqqətlə izlənilir 
və hər bir idmançının davranışı həm də 
onun ölkəsinin, xalqının imici deməkdir. Bu 
baxımdan Azərbaycan idmançılarına böyük 
təşəkkür düşür. Çünki hər zaman dövlətimizi 
ləyaqətlə təmsil ediblər. Bu gün Azərbaycan 
idman sahəsində də ədalətli ölkə kimi tanınır.

Prezident İlham Əliyev güləşçilərlə 
görüşdə bu məsələyə toxunmaqla idman-
çılarımıza gələcəkdə də bu prinsiplərə 
sadiq olmağı tövsiyə etdi. İdmançılarımızın 
qarşısında duran əsas vəzifələrdən biri də 
“Paris-2024” Yay Olimpiya Oyunlarına ciddi 
hazırlaşmaqdır. Məlumdur ki, olimpiadalar 
tarixində ilk dəfə gender bərabərliyi təmin olu-
nub. 32 idman növünün hər birində bərabər 
sayda kişi və qadın idmançılar mübarizə 
aparacaqlar. İki il sonra baş tutacaq oyunlar-
da bütün idman növləri üzrə idmançılarımız 
ölkəmizi ləyaqətlə təmsil edəcəklər.

Könül NURULLAYEVA,  
Milli Məclisin deputatı

  Ədalət xalqımızın 
prinsiplərinin ana xəttidir

İlham Əliyevi 1997-ci ildə 
Azərbaycan Milli Olimpiya Komitəsinə 
sədr seçiləndən sonra respublikamızın 
idman sahəsi yeni inkişaf dövrünə qədəm 
qoydu. Bununla da müstəqilliyin ilk illərində 
yox olmaq təhlükəsi ilə üzləşən, unudulan 
idman təsərrüfatımızda canlanma yarandı. 
Bakıda, regionlarda müasir, dünya standart-
larına cavab verən idman kompleksləri tikilib 
istifadəyə verilidi. 

Ölkədə idmanın kütləviliyi artırıldı, isde-
dadlı idmançıların meydana çıxmasına ciddi 
zəmin yaradıldı. Bundan başqa gənclərin 
zərərli vərdişlərdən uzaqlaşmalarına, asudə 
vaxtlarını səmərəli keçirilmələrinə əlverişli 
şərait yaradıldı. Bu ugurlu strategiya res-
publikada saglam, vətənpərvər gəncliyin 
yaranmasına, idmanın inkişafıına ciddi təkan 
verdi.

Göstərilən qaygının məntiqi nəticəsi 
olaraq  qısa zamandan sonra mötəbər 
beynəlxalq yarışların finallarından sonra 
səhnədə qalib Azərbaycan idmançısının 
sevincinə və müqəddəs üçrəngli bayragımı-
zın birincilər sırasında dalgalanmasına şahid-
lik etdik, bir sözlə, ardıcıl qələbələr qazandıq. 

Şübhəsiz ki, xalqımıza bu sevinci 
 Prezident İlham Əliyev yaşatdı və bu gün də 
yaşatmaqda davam edir. Dövlət başçısının 
idmana, idmançılara diqqəti nəticəsində 
Azərbaycan beynəlxalq qaliblər sırasında öz 
mövqeyini getdikcə möhkəmlədir. Bir neçə 
gün bundan əvvəl ölkə rəhbəri Macarıstanda 
keçirilmiş Güləş üzrə Avropa çempionatında 
iştirak edən Azərbaycan millisinin üzvləri ilə 
görüşməsi də bu qaygının parlaq ifadəsi idi.

Yeri gəlmişkən, Budapeştdə keçirilmiş 
Avropa çempionatında güləşçilərimiz böyük 
qələbə qazanmaları ilə xalqımız sonsuz 
sevinc hissi yaşayıb. Bu mötəbər turnirdə 
idmançılarımızın 16 medal əldə etmələri 
Azərbaycanın şöhrətini daha da artırıb.

Görüşdə ölkə başçısı tam haqlı olaraq 
44 gün ərzində böyük tarixi Qələbə qazan-
mış xalqı təmsil etməyin həm böyük qürur 
doğurduğunu, həm də məsuliyyətli oldugunu 
vurguladı. Bundan başqa Prezident İlham 
Əliyev idmançılara yarışa çıxanda müzəffər 
ölkəni və qalib xalqı təmsil etdiklərini unut-
mamalarını xatırladaraq, həm gənclər, həm 
də böyüklər arasında Avropada birinci yeri 
tutmagın böyük nailiyyət oldugunu bildirdi. 
Dövlətimizib başçısı xüsusi olaraq  söylədi ki, 
güləşdəki ənənələrimiz yaşayır və güclü gənc 
nəsil yetişir. Qələbə seriyalarımız isə ölkəmizin 
və idmanımızın beynəlxalq nüfuzunu artırır.

İki ildən sonra Parisdə keçiriəcəyi planlaş-
dırılan Yay Olimpiya Oyunlarına bütün idman 
növlərində lisenziya qazanmagın vacibliyini 
vurğulayan Azərbaycan Prezidenti idman-
çılara bu əsas yarışa indidən hazırlaşmagı 
tövsiyə etdi.

Biz döyüş meydanında ləyaqətlə sava-
şaraq Vətəni şərəfləndirdik. Kimsə söyləyə 
bilməz ki, düşməndən fərqli olaraq, Silahlı 
Qüvvələrimiz tərəfindən mülki əhali hədəf gö-
türülub, şübhəsiz ki, belə nümunə yoxdur. Biz 
savaşımızı, haqlı mübarizəmizi diplomatiya, 
döyüş və idman arenalarında  belə şərəflə 
aparmışıq. 

Ölkə başçısının qeyd etdiyi kimi, 
qələbədən daha vacib ləyaqətdir. Bu, dövlət, 
xalq olaraq bizim həyat amalımızdır. İdman-
çılarımızın uğurunun mayasında ləyaqət və 
hallalıq dayanır. Yarışlarda da “feyr-pley” 
anlayışı idmançılarımız və məşqçilərimiz 
tərəfindən hər zaman qorunur. Çünki ədalət 
bizim prinsiplərimizin ana xəttidir. 

Rəşad MAHMUDOV,  
Milli Məclisin deputatı,  

YAP İdarə Heyətinin üzvü

Bu gün çiçəklənən, həyatın bütün 
sahələrinin inkişafı fonunda Azərbaycan 
dünyada həm də idman ölkəsi kimi tanınır. 
Mötəbər beynəlxalq turnirlərə evsahibliyi 
edən ölkəmiz etimadı şərəflə dogruldaraq 
dünya idman ictimaiyyətinin rəgbətini 
praktiki əməllə qazanır, idmana sədaqətini 
nümayiş etdirir.

İnkişaf və tərəqqi yolu ilə

Cənab İlham Əliyevin prezidentliyi 
dövründə dövlətimiz böyük inkişaf 
və tərəqqi yolu keçib. Bu müddət 
ərzində Azərbaycan dövlətinin dünya 
birliyindəki mövqeyi möhkəmlənmiş, 
iqtisadiyyatımız hər il artan templə 
yüksəlmişdir. Prezident İlham Əliyev 
xalqımızın milli maraqlarını hər zaman 
uca tutmuşdur.

Seçkilərdən əvvəl yerli və xarici 
təşkilatlar tərəfindən keçirilmiş rəy 
sorğuları, eləcə də “exit-poll” ların 
nəticələrinin seçkilərin nəticələri 
ilə üst-üstə düşməsi onu göstərdi 
ki, seçki xalqın iradəsini tam əks 
etdirib. Beynəlxalq təşkilatlar və 
müşahidəçilər də Azərbaycanda 
prezident seçkilərinin yüksək 
səviyyədə, demokratik və şəffaf 
keçirildiyi haqqında rəy vermişlər.

2003-2018-ci illərdə Prezident 
İlham Əliyevin rəhbərliyi altında 
ölkəmiz beynəlxalq qurumlarda böyük 
diplomatik uğurlar qazanmışdır. 
BMT, AŞ, ATƏT, NATO və bir çox 
nüfuzlu beynəlxalq təşkilatlarda dövlət 
başçımızın etdiyi qətiyyətli çıxışlara və 
qaldırdığı problemlərə böyük hörmətlə 
yanaşılmışdır.

2018-ci ildə keçirilmiş seçkilərdə 
xalqın yenidən cənab İlham Əliyevə 
səs verməsi bir daha onu göstərdi 
ki, ölkəmizdə radikal düşüncəli 
insanların və xalqına xor baxanların 
Azərbaycanın siyasi həyatında yeri 
yoxdur. Özlərini “vətənpərvər” hesab 
edənləri, əslində isə milli satqınlıqları 
Vətənini və xalqını xaricdən 
göndərilən pullara satan ünsürləri 
Azərbaycan xalqı yerində otuzdurdu. 

Prezident İlham Əliyev hər zaman 
vurğulayır ki, yalnız güclü iqtisadiyyatı 
olan dövlətlər müstəqil siyasət apara 
bilər. Möhtərəm Prezidentimizin 
təşəbbüsü ilə ölkəmizdə irimiqyaslı 
iqtisadi islahatlar həyata keçirilmişdir. 
Aparılmış bu iqtisadi islahatların 
nəticəsidir ki, 2003-2018-ci illər 
tariximizə böyük iqtisadi yüksəliş 
dövrü kimi daxil olmuşdur. Bu dövrdə 
büdcə gəlirlərimiz 13,5 dəfə artmışdır. 
Ölkəmizin strateji valyuta ehtiyatları 
26,6 dəfə, xarici ticarət dövriyyəsi 4,6 
dəfə, eləcə də ixracatın həcmi 6 dəfə 
artmışdır. Əhalinin nominal gəlirləri 
8,6 dəfə, minimum əmək haqqı 12,9 
dəfə artmışdır. Bütün sahələrdə sürətli 
iqtisadi artım olmuşdur. Ən böyük 
nəaliyyət isə işsizlik səviyyəsinin 
9,2 faizdən 5 faizə, yoxsulluğun 
səviyyəsinin isə 44,7 faizdən 5,4 faizə 
enməsidir. 

Dövlət başçımızın iqtisadi 
siyasətinin ən ali məqsədi insan 
amili və onun sosial rifahının yüksək 

səviyyədə olmasıdır. Bu baxımdan 
2003-2018-ci illər ərzində maaşlar 
7 dəfə, pensiyalar 10 dəfədən çox 
artmışdır. Sosial infrastruktur da 
inkişaf edib, bu dövrdə 3000 dən çox 
məktəb, 600 dən çox xəstəxana tikilib 
və ya təmir edilmişdir. 

Bu və ya digər sahələrdə əldə 
olunan uğurlar xalqın gələcəyə 
olan inamını daha da artırdı. Axı bu 
nailiyyətlər möhtərəm Prezidentimiz 
İlham Əliyevin gərgin əməyi 
sayəsində qazanılmışdır. 2018-
ci il prezident seçkilərində xalqın 
seçiminin məhz Prezident İlham 
Əliyev olmasını şərtləndirən mühüm 
amillər bu uğurlar oldu. 

Son 4 il ərzində ölkəmiz 
inkişaf və tərəqqi yolunda böyük 
irəliləyişlərə nail oldu. Bu müddət 
ərzində Azərbaycan dövlətçiliyinin 

əsasları ciddi şəkildə möhkəmləndi, 
dövlətimiz qüdrətləndi, ordu 
quruculuğunda əsaslı dönüş yaradıldı, 
iqtisadiyyatımız daha da gücləndi. 
Azərbaycanın beynəlxalq aləmdəki 
reytinqi də yüksəldi. İnsan amili, 
xalqın rifahı və milli maraqlar dövlət 
siyasətinin prioritetinə çevrildi. 
Dövlət başçımız “siyasətimizin 
mərkəzində Azərbaycan vətəndaşı 
və onun maraqları dayanır” prinsipini 
əsas tutaraq, yeni dövr üçün 
sosial rifahın gücləndirilməsini, 
vətəndaş - dövlət vəhdətinin daha da 
möhkəmləndirilməsini mühüm hədəf 
kimi müəyyənləşdirdi. 

Prezident seçkilərindən az 
sonra – 2019-cu ildə sosial sahədə 
genişmiqyaslı islahatlara start 
verildi. Uğurla həyata keçirillən 
islahatlar, ilk növbədə, əhalinin sosial 
rifahının yaxşılaşdırılmasında özünü 
biruzə verdi: əməkhaqları və digər 
sosial ödənişlər orta hesabla 100 
faiz, bəzi sahələrdə isə daha çox 
artırıldı, yeni sosial təminat növləri 
formalaşdırıldı. Dünyanın ağuşuna 
almış koronavirus pandemiyasının 
fəsadlarına baxmayaraq, 2020-ci və 
2021-ci illərdə də sosial islahatlar 
davam etdirildi və dövlət başçısının 
tapşırığı ilə əhalinin həssas qrupları 
üçün əlavə olaraq ünvanlı dəstək 

proqramları icra edildi. Postmüharibə 
dövründə şəhid ailələrinin, müharibə 
əlillərinin təqaüdləri orta hesabla 60 
faiz artırıldı, yeni təqaüd növləri təsis 
olundu.

2018-2021-ci illərdə ölkəmizdə 
orta aylıq əməkhaqqında, sosial 
müavinətlərdə, ünvanlı sosial 
yardımda, pensiyalarda xeyli artım 
müşahidə olundu. Bu müsbət 
proseslər nəticəində əməkhaqqı 
fondunda iki dəfəyə yaxın artım olub. 
2018-2021-ci illərdə sosial təminat 
(pensiya, müavinət, təqaüd, ünvanlı 
sosial yardım) üzrə illik xərclər 2,4 
milyard manat və ya 60 faiz artaraq, 
6,4 milyard manata çatdı.

Son 4 ilin ən möhtəşəm uğuru 
Prezident, Ali Baş Komandan İlham 
Əliyevin rəhbərliyi ilə Azərbaycan 
Ordusunun Ermənistan üzərindəki 

tarixi Qələbəsidir. Rəşadətli ordumuz 
öz gücü hesabına işğalçı Ermənistana 
qalib gələrək Azərbaycanı 
bütövləşdirdi və dünyanın ən güclü 
ordularından biri olduğunu təsdiqlədi. 
Məhz bu Qələbədən sonra Cənubi 
Qafqazda yaranmış reallıqlar 
beynəlxalq aləmdə də etiraf olunur. 
Dövlət başçımızın məntiqli siyasi 
kursu nəticəsində ölkəmiz indiki 
strateji mərhələdə də uğurlara imza 
atmaqdadır. Ali Baş Komandan İlham 
Əliyevin rəhbərliyi ilə azad edilmiş 
Qarabağ yenidən qurulur. Həmin 
ərazilərdə yenidənqurma, tikinti- 
quraşdırma, abadlıq işləri geniş vüsət 
alıb. Bütün işlər ardıcıllıqla və planlı 
şəkildə həyata keçirilir. 

Vətən müharibəsində işğaldan 
azad edilmiş ərazilərdəki bərpaolunan 
enerji mənbələri hesabına ölkəmizin 
elektrik enerjisi istehsalı imkanları 
daha da artacaq. Təsadüfi deyil ki, 
Prezident İlham Əliyev işğaldan azad 
edilən əraziləri “yaşıl enerji” zonası 
elan edib. Zəngilanda həyata keçirilən 
“ağıllı kənd”, “ağıllı şəhər” layihələri, 
Şuşanın , Ağdamın, Füzulinin, 
Zəngilanın, Cəbrayılın baş planlarının 
hazırlanması və bu kimi fəaliyyətlər 
qısa zamanda Qarabağın cənnətə 
çevriləcəyinə böyük inam yaradır.

Qısa zamanda tikilib istifadəyə 

verilmiş Füzuli Beynəlxalq Hava 
Limanı, eləcə də Zəngilanda və 
Laçında beynəlxalq hava limanlarının 
inşası böyük əhəmiyyət kəsb edir. 

İşğaldan azad olunmuş ərazilərdə 
yüksək səviyyəli yol-nəqliyyat 
infrastrukturunun yaradılması ilə 
bağlı görülən işlər də yüksək dəyərə 
malikdir. Dövlət başçımızın imzaladığı 
müvafiq sərəncamlarla işğaldan 
azad olunmuş ərazilərdə çox sayda 
avtomobil yollarının inşası məqsədilə 
böyük həcmdə maliyyə vəsaitləri 
ayrılıb. Əhmədbəyli – Füzuli – Şuşa 
yolu, Zəfər yolu Azərbaycan xalqının 
illərdir böyük səbirzilikıə gözlədiyi gün 
idi. Prezident İlham Əliyevin dediyi 
kimi, Qarabağ və Şərqi Zəngəzuru 
tədricən cənnətə çevirəcəyik.

Bu müddət ərzində xarici siyasət 
sahəsində qazanılan uğurlarımız 
ölkəmizin təhlükəsizliyinin təmin 
olunmasında mühüm rol oynayıb. 
Azərbaycan, Türkiyə və Pakistanın 
parlament sədrlərinin Bakıda 
keçirilən birinci üçtərəfli toplantısının 
yekununda qəbul edilmiş Bakı 
Bəyannaməsi yüksək qiymətə 
layiqdir. Parlament sədrlərinin 
üçtərəfli əməkdaşlıq platformasının 
səmərəli fəaliyyət göstərməsi ortaq 
milli maraqlarımızın beynəlxalq 
platformalarda, xüsusən beynəlxalq 
parlament təşkilatları çərçivəsində 
birgə müdafiəsini təmin edəcəkdir. 
Prezident İlham Əliyevin və Türkiyə 
Respublikasının Prezidenti Rəcəb 
Tayyib Ərdoğanın Azərbaycanın 
və bütövlükdə Türk dünyasının 
qədim mədəniyyət beşiyi olan 
Şuşa şəhərində görüşü və Şuşa 
Bəyannaməsinin imzalanması, 
Moskvada “Azərbaycan Respublikası 
ilə Rusiya Federasiyası arasında 
müttəfiqlik qarşılıqlı fəaliyyəti 
haqqında” Bəyannamənin 
imzalanması ölkəmizin beynəlxalq 
aləmdəki mövqeyini daha da 
möhkəmləndirib. 

Ötən illər ərzində aparılan 
siyasətin ən mühüm tərkib 
hissələrindən biri də ölkəmizin 
müdafiə gücünün formalaşdırılmasıdır. 
Ötən illər ərzində Prezident İlham 
Əliyevin inamla, səbrlə inkişaf etdirdiyi 
ordu quruculuğu artıq öz nəticələrini 
göstərdi. Azərbaycan Ordusunun 
sürətli inkişafı, müasir silahlarla 
təchiz olunması, döyüş qabiliyyətinin 
yüksəldilməsi Vətən müharibəsində 
özünü açıq şəkildə büruzə verdi. 
2018-ci ildə “Biz hamımız gələcəyə 
çox böyük nikbinliklə baxırıq “ tezisi 
2020-ci ildə “Qarabağ Azərbaycandır!” 
şüarına çevrildi. 

Son dörd ilin möhtəşənm uğurları 
Azərbaycanın müstəqilliyinin dönməz, 
əbədi olduğunu bir daha sübuta 
yetirdi. Prezident İlham Əliyevin 
uğurlu siyasi kursu nəticəsində 
xalqımız milli ideya ətrafında sıx 
birləşib, azərbaycançılıq məfkurəsi, 
Vətənə, dövlətə sadiqlik ruhu daha da 
yüksəlib.

Kamilə ƏLİYEVA,  
Milli Məclisin deputatı, Bakı 

Dövlət Universitetinin kafedra 
müdiri, professor

“Hamımızın amalı ondan ibarətdir ki, ölkəmiz daha da 
güclənsin, daha da qüdrətli dövlətə çevrilsin, Azərbaycan 
vətəndaşları daha da yaxşı yaşasınlar.” 

İlham ƏLİYEV
Azərbaycan Respublikasının  

Prezidenti (2018-ci il 11 aprel tarixində andiçmə 
mərasimindəki çıxışından)

2018-ci il aprelin 11-də ölkəmizdə keçirilmiş prezident 
seçkilərində Azərbaycan xalqı böyük müdriklik nümayiş 
etdirərək İlham Əliyevi dördüncü dəfə prezident seçdi. 
Seçicilərin 86 faizindən çoxu cənab İlham Əliyevə səs 
verməklə Azərbaycan dövlətinin inkişafına,  gələcək illərdə  
də xalqımızın firavan və əmin-amanlıq şəraitində yaşamasına 
səs verdi.

Nüfuzlu idman ölkəsi

Dövlət gənclər siyasəti gənclərin 
dinamik, hərtərəfli inkişafı üçün 
ardıcıl və müntəzəm həyata keçirilən 
məqsədyönlü tədbirlər kompleksidir. 
Bu siyasətin mühüm istiqamətlərindən 
biri də məhz gənclərin fiziki tərbiyəyə 
marağının artırılması, onların peşəkar 
və həvəskar şəkildə idmanla məşğul 
olmasını təşviq etməkdir. Məhz bunun 
nəticəsidir ki, bizim idmançılarımız 
Azərbaycan bayrağını dünyanın 
müxtəlif ölkələrində ən uca zirvələrə 
qaldıra bilir, himnimizi səsləndirirlər. 

Təsadüfi deyil ki, artıq bütün 
dünyada Vətənimizi idman ölkəsi kimi 
tanıyırlar. Buna səbəb müxtəlif idman 
növlərində güclü idmançılarımızın 
olması ilə yanaşı, həm də evsahibliyi 
etdiyimiz beynəlxalq və respublika 
əhəmiyyətli kütləvi idman tədbirləridir. 
Bütün bu fəaliyyətlər Azərbaycanda 
idmanın kütləvi xarakter almasına, 

gənclərin zərərli vərdişlərdən 
uzaqlaşaraq peşəkar və həvəskar 
şəkildə idmana marağının artmasına 
səbəb olur. 

Bir neçə gün bundan əvvəl 
Budapeştdə keçirilmiş Avropa 
çempionatında da güləşçilərimiz uğurlu 
nəticələr əldə ediblər. Bu münasibətlə 
Prezident İlham Əliyev həmin 
çempionatda iştirak edən Azərbaycan 
millisinin üzvləri ilə görüşü zamanı 
güləş üzrə milli komandamızın bir daha 
xalqımızı sevindirdiyini,  16 medal 
qazanaraq Vətənə fərəhlə qayıtdığını 
məmnunluqla qeyd edib.

Onu da xatırladım ki, həm sərbəst 
güləş, həm yunan-Roma güləşi üzrə 
komandalarımız Avropada birinci 
olublar. Bu, təsadüfi deyil. Çünki güləş 
bizim ənənəvi idman növümüzdür. 
Güləşin çox böyük ənənələri var və bu 
ənənələr hazırda da yaşayır.

Prezident İlham Əliyev görüş 
zamanı bildirdi ki, idmançılarımız 
yarışa çıxanda unutmamalıdırlar ki, 
müzəffər ölkəni və qalib xalqı təmsil 
edirlər. Həm gənclər, həm böyüklər 
arasında Avropada birinci yeri tutmaq 
böyük nailiyyətdir və bu, onu göstərir ki, 
güləşdəki ənənələrimiz yaşayır və güclü 
gənc nəsil yetişir. Əldə olunan uğurlar 
ölkəmizin və idmanımızın beynəlxalq 
nüfuzunu artırır.

Gənclərimizin vətənpərvər ruhda 
böyüməsində idman böyük rol oynayır. 
Ona görə də gənclik vətənpərvərlik 
ruhunda tərbiyə olunur, milli ruhda 
tərbiyə alır və dövlətimiz buna nail 
olmaq üçün gənclərə bütün imkanlar 
yaradılır.   

Gənclərimiz arasında vətənpərvərlik 
hisslərini daha da gücləndirən 
amillərdən biri də, əlbəttə ki, Vətən 
savaşındakı hərbi zəfərimizdir. Həm 
döyüş meydanında, həm də ölkəmizin 
haqq səsinin dünyaya çatdırılmasında 
gənclərimiz müstəsna rol oynadılar, 
onların 44 günlük müharibədə 
göstərdikləri şücaət, cəsarət və 
vətənpərvərlik bütün nəsillər üçün bir 
örnək oldu.

Bu gün regionlarımızda da gənclər 
və idman siyasəti uğurla həyata 
keçirilir. Elə bir rayonumuz yoxdur ki, 
orada müasir tələblərə cavab verən 
idman kompleksləri tikilməsin. Yeni 
inşa edilən məktəblərin idman zalları 

da bu tələbləri tam şəkildə ödəyir. 
Bunlardan əlavə, Bakı şəhərində və 
rayonlarda açıq havada idmanla məşğul 
olmaq üçün geniş meydançalar da 
yaradılır. Mütəmadi təşkil edilən idman 
yarışlarının, çempionatların da məqsədi 
məhz bu sahədə olan dinamikanı 
qoruyub-saxlamaqdır. Bütün bunlar isə 
gənclərin bədən tərbiyəsinə marağını 
günü-gündən daha da artırır.

Biz gənclər ölkəmizdə aparılan 
gənclər və idman siyasətinə öz 
uğurlarımızla töhfə verir, ölkəmizin 
gələcək inkişafı, yeni qələbələr 
əldə etməsi üçün dövlətimizi daim 
dəstəkləyirik.

Dürsədəf KƏRİMOVA, 
Paralimpiya çempionu

Bizim uğurlu  idman nəticələrimiz, eyni zamanda, bu sahəyə 
dövlət tərəfindən göstərilən dəstək, dövlət proqramlarının 
yüksək səviyyədə icrası, əlbəttə ki, beynəlxalq idman  qurumları 
tərəfindən də yüksək qiymətləndirilir. Əsası ümummilli lider 
Heydər Əliyev tərəfindən qoyulan və  Prezident İlham Əliyev 
tərəfindən uğurla həyata keçirilən gənclər və idman siyasətinin 
müsbət nəticələri bu gün beynəlxalq arenalarda öz təsdiqini 
tapır. 

Azərbaycanın Xarici İşlər Nazirliyi  
Gürcüstanın Tsxinvali bölgəsində keçirilmiş 
qondarma “prezident seçkiləri”ni tanımır

Azərbaycan Respublikasının Xarici 
İşlər Nazirliyi Gürcüstanın suverenliyini 
və ərazi bütövlüyünü dəstəklədiyini 
bir daha təsdiqləyir və 2022-ci il 10 
aprel tarixində Gürcüstanın Tsxinvali 
bölgəsində keçirilmiş qondarma 
"prezident seçkiləri"ni, həmçinin onların 
nəticələrini tanımır.

AZƏRTAC xəbər verir ki, bu barədə Xarici 
İşlər Nazirliyinin Mətbuat xidməti idarəsinin 
məlumatında bildirilir.

Məlumatda qeyd olunur ki, Azərbaycanın 
Xarici İşlər Nazirliyi Tsxinvali məsələsinin 
beynəlxalq hüququn norma və prinsiplərinə 
uyğun olaraq sülh yolu ilə həlli üçün danı-
şıqların davam etdirilməsinin vacib olduğunu 
hesab edir.

